Сүннетті ұстанушылар тарапынан өздерінің және ғалымдардың ар-намыстарын сурурилердің (сәләфисымақ ихуандардың), хаддадилердің (сәләфисымақ такфиршілердің
 және табди’шілердің
), сопылар мен басқа да адасқан ағым өкілдерінің қастандықтарынан және жала жабуларынан қорғаудың заңды әрі қажетті екендігі туралы
(Шейх Абу Абд әл-Ә‘лә Халид ибн Мухаммад ибн Усман әл-Мисридің имам Абу Жә‘фар Мухаммад ибн Жәрир әт-Табаридің шейх Халидтің талдауы мен ескертпелеріне сәйкес жарық көрген «Сахих әс-Сунна» атты жолдауына арналған кіріспесінен)
Аллаһ Тағала мүминдердің сипаттарын айта келе былай дейді: «Және де егер оларға бір зұлымдық жасалса, олар кек қайырады» («әш-Шура» сүресі, 39-аят).
Осылайша, мүмін адамның өзіне қарай бағытталған әділетсіздікке тойтарыс беруі – бұл Аллаһ Тағала мақтаған сипаттардың бірі. Және біз жеке адамға қолдау көрсету барлық кезде күнәлі іс бола бермейтінін көріп тұрмыз, кейбір адамдар осылай деп санаса да. Әрі бұл әл-Бухари мен Муслимнің «Сахих» жинақтарында келетін Айшадан жеткен «Аллаһ Елшісі (оған Аллаһтың игілігі мен сәлемі болсын) өзі үшін кек алмайтын. Тек егер Аллаһтың қол сұғылмайтын хақылары бұзылғанда, ол Аллаһ үшін осыған кек алатын» деген хадиске де ешқандай қарама-қайшы келмейді Сондай-ақ бұл Аллаһ Тағаланың келесі сөздеріне де қайшы келмейді: «Бір жамандықтың жазасы өзіндей ғана жамандық. Сонда кім кешірім етіп, жарасса – онда оның сыйлығы Аллаһқа тән. Күдіксіз, Ол залымдарды жақсы көрмейді» («әш-Шура» сүресі, 40-аят), әрі зұлымдықты кешіруге және мүміннің хақысын бұзушыға мейірімділік танытуға ынталандыратын басқа қасиетті мәтіндерге де қарама-қайшы келмейді. Мухаммад ибн Али әш-Шәукани (Аллаһ оны рахым етсін) кек алу туралы аяттың тәпсірінде былай деді (Қз.: «Фатх әл-Қадир» 4/541): “Ұлы Аллаһ Тағала ашу үстінде кешіруді мақтау айтылатын мәтіндерде атап өткеніндей, кек алатын мүминдерді де мақтау айтылған мәтіндерде атап өтті. Өйткені қылмыскердің алдында өзіңді қорланған күйде ұстау Аллаһ күш-құдіретті болуды бұйырған адамдардың сипаттарынан емес. Ал Ол былай деді: «Негізінде, күш-құдірет Аллаһқа, Елшісіне әрі мұсылмандарға тән. Бірақ екіжүзділер білмейді» («әл-Мунафиқун» сүресі, 8-аят). Осылайша, ашу үстінде кешірім жасау – бұл артық қасиет болғанындай, зұлымдықтың есесін беру де – артықшылық”. Ибраһим ән-Нәха‘и былай деді: «Олар (сахабалар және табиғиндер) парықсыз-ақымақтар оларға қастандық жасауға дәттері бармас үшін, өз-өздерін төмендеткенді жақсы көрмейтін». Ал Абу Бакр әл-Жәссас өзінің тәпсірінде осы аятты түсіндіре келе былай деді: “Аллаһ Тағаланың: «Және де егер оларға бір зұлымдық жасалса, олар кек қайырады», - деп айтқан сөздеріне келер болсақ, олардың айқын мағынасы мұндай жағдайда кек алу дұрысырақ екеніне нұсқайды. Сен Аллаһ Тағаланың мұны мүміндер Оған жауап беруімен және намазға тұруды ескертуімен бірге айтып өткенін көрмеймісің? Әрі мұны Ибраһим ән-Нәха‘идің олар (яғни сахабалар және табиғиндер) мүминдердің өз-өздерін төмендеткенін ұнатпағаны туралы айтқан сөздеріне сай түсіну керек, өйткені бұндай іс-әрекет пасықтардың оларға қастандық жасауына сылтау болар еді ғой! Бұл (яғни есесін қайтару) шектен шығып, зұлымдық жасаған және сонысында қасарысып тұрып алған адамдарға қатысты. Ал кешіру бұйырылған жағдайларға келер болсақ, бұл қылмыскердің өз істегеніне өкініп, осы жарамсыз тірлігін тастаған жағдайға қатысты”. Мен (Абу Абд әл-Ә‘лә) былай деймін: Бидғатшылар мен пасықтардың қатарынан болған өз әуестіктеріне ілесушілерінің Сүннеттің жақтаушыларына қарсы қылмыстары мен зұлымдықтары – тойтарылуы міндетті болған ең жаман қылмыстардың бірі болып табылады, және оған кешірімділікпен қарауға рұқсат етілмейді. Өйткені осының кесірінен жер бетінде қаншама бүліктер таралып, Сүннет бұзылуда. (Ендеше,) Аллаһ сені рахым етсін, өз әуестіктерінің жақтушылары – өте нашар адамдар екенін біл. Олар ғалым немесе білім талап етуші сәләфиді, тек адамдарды олардан бет бұрғызып, өздері үшін дағуат кеңістігін босату мақсатында қаралап жамандайды, әрі сол кезде олар алданған қоғамға олардың шынайы бет-пердесін әшкерелейтін адамның жоқтығынан пайдаланып, өздерінің бидғатын тарата алады.
Сосын, ғалымның өз әуестіктерін жақтаушылар тарапынан өзінің ақидасы мен ар-намысын қорлауына тойтарыс жасауы – бұл оның өз жеке басының намысқойлығын қанағаттандыру болып табылмайды. Бұл ақиқатты ашып көрсету болып табылады. Өйткені өздерін ақиқатта деп ойлап, алайда көрінген бүлікке бас сұғуға бейім болған адамдар ақымақтардың кесірлі үгіттеріне алданып жатады. Нәтижесінде олар сол жала жабылған адам қорғап жатқан Сүннетті жек көре бастайды да, оның маңызын кемсітіп, бидғатшылар мен пасықтарды дәріптей бастайды. Бұл Аллаһ Тағала разы болмайтын жер бетінде бұзықтық тарату болып табылады. Сондай-ақ бұл Аллаһ Елшісінің (оған Аллаһтың игілігі мен сәлемі болсын) Ұлы да, Құдіретті Аллаһ Тағала үшін, Оның Аса Пәк Сөзін ұлықтап және өтірікті жоя отырып кек алған, Аллаһ тарапынан бекітілген қолсұғылмайтын құқықтар мен тыйымдарға қол сұғу болып табылады. Әрі сол себепті де екіжүзділер мүминдердің анасы Аишаға (Аллаһ оған разы болсын) қатысты жалаларын таратқан кезде, Аллаһтың Елшісі (оған Аллаһтың игілігі мен сәлемі болсын) өзінің отбасына қарсы жасалған қылмысқа тойтарыс беру үшін тұрып: «Уа, мұсылмандар жамағаты, кім зияны менің отбасыма дейін жеткен адамның сазайын тарттыруға маған көмектеседі? Әрі Аллаһтың атымен ант етемін, мен өз отбасым жайлы жақсылықтан басқа еш нәрсе білмеймін», - деп жария етті (әл-Бухари 2637, Муслим 2770).
� Өз негізінде мұсылман адамдарды негізсіз немесе күмәнді дәйектердің негізінде күпірлікте айыптап, Исламнан шығаратындар – аудармашыдан.


� Өз негізінде Сүннетті ұстанатын мұсылмандарды  негізсіз немесе күмәнді дәйектердің негізінде бидғаттта айыптап, әһли-Суннадан шығаратындар – аудармашыдан. 





